
				此页尚未校对



　〈士累官四川安撫制置使威惠兼濟兵民悅服真德秀上書亟稱之召爲禮部尚書叅知政事進右丞相〉

　〈辭避凢十三䟽陳時政十餘事其言切于治體匡扶國勢摧折權奸精𠂻之發皎然如日星平生恬淡清〉

　〈嚴中年不再娶不蓄聲妓亦未增拓産業𥘉在蜀以羡餘佐邉費暮齡帥廣所得月廪悉卻不受雖蒙宰〉

　〈臣恩例不妄私與論薦多得人嘗刪劉皐語為座右銘云無以嗜欲殺身無以貨財殺子孫無以政事殺〉

　〈民無以學術殺天下後世卒封南海郡開國公謚清獻劉光祖謂其勁峻似張忠定㢘約似趙清獻宋史〉

　〈謂其屹然有大臣風著有菊坡文集以上俱見郡縣舊志〉

國朝陳勉〈希進永樂乙酉領鄉薦丙戌登林環榜進士歷廣東道監察御史陞廣東副使南京左都〉

　〈御史清慎端方明逹憲體彈劾不避權勢間有寃獄必爲之辯釋嘗從駕征漢王善馭軍士奉〉

〈命征㑹昌長河洞㓂竟招撫之設守禦民獲按堵正綂　中遣捕畿内蝗蝻禱天以風因得殄㓕　國𥘉罪人〉

　〈械送京師或至逋迯追捕累歳不絶乃議各處罪犯贖米以備賑濟至今用其例歷事五朝凡五十年皆〉

